ხშირად დასმული კითხვები: 
1. საქმიანობის განხორციელებისას სავალდებულოა თუ არა საქართველოს ოკუპირებული ტერიტორიებიდან, დევნილთა, შრომის, ჯანმრთელობისა და სოციალური დაცვის სამინისტროს რეკომენდაციების შესრულება?

ყველა დაშვებული ეკონომიკური საქმიანობა, მიუხედავად ფორმისა და სახისა, უნდა განხორციელდეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ გაცემული რეკომენდაციების შესაბამისად. რეკომენდაციები მოცემულია შემდეგ ვებ-გვერდზე: https://www.moh.gov.ge/ka/741/


2. რა ტიპის რეკომენდაციები უნდა შევასრულო საქმიანობის განხორციელებისას?

საქმიანობის განხორციელებისას უნდა იხელმძღვანელოთ საქართველოს ოკუპირებული ტერიტორიებიდან, დევნილთა, შრომის, ჯანმრთელობისა და სოციალური დაცვის სამინისტროს მიერ შემუშავებული რეკომენდაციების შესაბამისად. რეკომენდაციები მოცემულია შემდეგ ვებ-გვერდზე: https://www.moh.gov.ge/ka/741/

3. რეკომენდაციების შეუსრულებლობა ითვალისწინებს თუ არა სანქციას?

საქართველოს პრეზიდენტის 2020 წლის 21 მარტის  № 1 დეკრეტის მე-8 მუხლის შესაბამისად, ყველა ფიზიკური და იურიდიული პირი ვალდებულია, დაიცვას საგანგებო მდგომარეობის რეჟიმი. ამ დეკრეტითა და საქართველოს მთავრობის დადგენილებებით განსაზღვრული  საგანგებო მდგომარეობის რეჟიმის დარღვევა გამოიწვევს ადმინისტრაციულ პასუხისმგებლობას - ჯარიმას ფიზიკური პირებისათვის 3 000  ლარის ოდენობით, ხოლო იურიდიული პირებისთვის - 15 0000 ლარის ოდენობით.

4. რეკომენდაციების შესრულებაზე ვინ ახდენს მონიტორინგს?

რეკომენდაციების შესრულებაზე მონიტორინგს ახდენს შესაბამისი სფეროს საზედამხედველო უწყება.

5. ვინ ახორციელებს შეკრებებისა და მანიფესტაციების, აგრეთვე საჯარო სივრცეში თავშეყრის შეზღუდვასთან დაკავშირებით კონტროლს?

გათვალისწინებული შეზღუდვების აღსრულებაზე კონტროლს ახორციელებენ საქართველოს შინაგან საქმეთა სამინისტროს, საქართველოს ფინანსთა სამინისტროს, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს, საქართველოს გარემოს დაცვისა და სოფლის მეურნეობის სამინისტროს შესაბამისი დანაყოფები, აგრეთვე მუნიციპალიტეტები.

6. დასაშვებია თუ არა სამშენებლო საქმიანობის განხორციელება? როგორ მოვიპოვო საქმიანობის განხორციელების უფლება?

სახელმწიფო ინფრასტრუქტურულ პროექტებს მუშაობის გაგრძელების უფლება აქვთ, ხოლო კერძო სამშენებლო საქმიანობებისთვის მეწარმე/სუბიექტმა უნდა მოიპოვოს შესაბამისი ნებართვა, რომლის უმთავრეს საფუძველს წარმოადგენს საქართველოს ოკუპირებული ტერიტორიებიდან, დევნილთა, შრომის, ჯანმრთელობისა და სოციალური დაცვის სამინისტროს რეგულაციებთან /რეკომენდაციებთნ შესაბამისობა.  რეკომენდაციები მოცემულია შემდეგ ვებ-გვერდზე: https://www.moh.gov.ge/ka/741/


7. არის თუ არა აკრძალულ ფარმაცევტული პროდუქციის წარმოებასთან/დისტრიბუციასთან/რეალიზაციასთან დაკავშირებული საქმიანობები?

საქართველოს მთავრობის საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ 2020 წლის 23 მარტის  N181 დადგენილებით სამედიცინო დანიშნულების საქონლის, ფარმაცევტული პროდუქტის წარმოება/დისტრიბუცია/რეალიზაცია დაშვებულია.

8. როგორ უნდა მოიქცეს  კომპანია, რომელიც ახორციელებს ონლაინ-ვაჭრობას მობილური აპლიკაციის მეშვეობით და არ არის გათვალისწინებული დადგენილებით გათვალისწინებულ ჩამონათვალში? 

საქმიანობის განხორციელების უფლების მოსაპოვებლად უნდა მიმართოთ  რეგიონულ ოპერატიულ შტაბებს, თვითმმართველობებს, დარგობრივ სამინისტროებს.  სარეგისტრაციო ფორმების ნახვა შეგიძლიათ საქართველოს ეკონომიკისა და მდგრადი განვითარების სამინისტროს ოფიციალურ ვებ-გვერდზე -  http://www.economy.ge/. კომპანიამ საქმიანობის განხორციელებისას უნდა დაიცვას საქართველოს მთავრობის “საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ” 2020 წლის 23 მარტის  N181 დადგენილებით გათვალისწინებული მოთხოვნები და საქართველოს ოკუპირებული ტერიტორიებიდან, დევნილთა, შრომის, ჯანმრთელობისა და სოციალური დაცვის სამინისტროს რეკომენდაციები. რეკომენდაციები მოცემულია შემდეგ ვებ-გვერდზე: https://www.moh.gov.ge/ka/741/
9. ვის უნდა მივმართო საქმიანობის განსახორციელების უფლების მოსაპოვებლად? სად უნდა გავიაროთ რეგისტრაცია?

საქმიანობის განხორციელების უფლების მოსაპოვებლად უნდა მიმართოთ რეგიონულ ოპერატიულ შტაბებს, თვითმმართველობებს, დარგობრივ სამინისტროებს. სარეგისტრაციო ფორმების ნახვა შეგიძლიათ საქართველოს ეკონომიკისა და მდგრადი განვითარების სამინისტროს ოფიციალურ ვებ-გვერდზე -  http://www.economy.ge/ 

10. რეგიონებში რომელი დაწესებულება შეასრულებს ოპერაციულ შტაბის ფუნქციას? გვაქვს თუ არა საკონტაქტო ინფორმაცია ინდივიდუალურად ასეთ შტაბებზე?


11. მაქსიმუმ რამდენი თანამშრომლის დაშვება სამუშაო ადგილზე საოფისე საქმიანობის განხორციელებისას?


საოფისე საქმიანობის განხორციელებისას, კრიტიკულად აუცილებელ შემთხვევაში, დაიშვება არა უმეტეს 5 ადამიანის. საქმიანობის განხორციელებისას უნდა დაიცვას საქართველოს მთავრობის საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ 2020 წლის 23 მარტის  N181 დადგენილებით გათვალისწინებული მოთხოვნები და საქართველოს ოკუპირებული ტერიტორიებიდან, დევნილთა, შრომის, ჯანმრთელობისა და სოციალური დაცვის სამინისტროს რეკომენდაციები. რეკომენდაციები მოცემულია შემდეგ ვებ-გვერდზე: https://www.moh.gov.ge/ka/741/

12. საწარმოები, რომლებიც არ მოხვდნენ 181-ე დადგენილებაში ან/და სურვილი აქვთ განახორციელონ იმპორტი, ვის უნდა მიმართონ ნებართვის ასაღებად?

საქმიანობის განხორციელების უფლების მოსაპოვებლად უნდა მიმართოთ  რეგიონულ ოპერატიულ შტაბებს, თვითმმართველობებს, დარგობრივ სამინისტროებს. სარეგისტრაციო ფორმების ნახვა შეგიძლიათ საქართველოს ეკონომიკისა და მდგრადი განვითარების სამინისტროს ოფიციალურ ვებ-გვერდზე-   http://www.economy.ge/ 

13. ორგანიზაციებს, რომელებიც არ ახორციელებენ სამეწარმეო საქმიანობას ეზღუდებათ თუ არა საქმიანობის უფლება?

საქმიანობა არ ეზღუდებათ, თუმცა საოფისე საქმიანობის განხორციელებისას, მხოლოდ კრიტიკულად აუცილებელ შემთხვევაში, დაიშვება არა უმეტეს 5 ადამიანის. ორგანიზაციებმა საქმიანობის განხორციელებისას უნდა იხელმძღვანელონ საქართველოს მთავრობის “საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ” 2020 წლის 23 მარტის  N181 დადგენილებით გათვალისწინებული მოთხოვნებით და საქართველოს ოკუპირებული ტერიტორიებიდან, დევნილთა, შრომის, ჯანმრთელობისა და სოციალური დაცვის სამინისტროს რეკომენდაციებით. რეკომენდაციები მოცემულია შემდეგ ვებ-გვერდზე: https://www.moh.gov.ge/ka/741/

14. რა ხდება მაშინ, თუკი დასაქმებულს აღმოაჩნდა ვირუსი ან იმყოფება თვითიზოლაციაში?

თუ დასაქმებულს  აღმოაჩნდა ვირუსი, იგი ჩაითვლება დროებით შრომისუუნაროდ. ასეთ შემთხვევაში, თანამშრომელთან დადებული შრომითი ხელშეკრულება შეჩერდება ავადმყოფობის ვადით, თუ იგი არ აღემატება ზედიზედ 40 კალენდარულ დღეს, ან თუ 6 თვის განმავლობაში საერთო ვადა არ აღემატება 60 კალენდარულ დღეს. დროებითი შრომისუუნარობის პერიოდში დასაქმებულს თავისი დამსაქმებლისაგან მიეცემა დახმარება, რომლის ოდენობაც დაანგარიშდება საქართველოს შრომის, ჯანმრთელობისა და სოციალური დაცვის მინისტრის 2009 წლის 20 თებერვლის N 87/ნ ბრძანებით დამტკიცებული „დროებითი შრომისუუნარობის გამო დახმარების დანიშვნისა და გაცემის წესის“ მიხედვით,  ამისათვის, თანამშრომელმა უნდა მოითხოვოს საავადმყოფო ფურცელი და წარუდგინოს დამსაქმებელს, რომლის საფუძველზეც მოხდება მისთვის დახმარების ანაზღაურება.
15. რა ხდება მაშინ, თუკი დასაქმებულს არ აღმოაჩნდა ვირუსი, მაგრამ იმყოფებოდა კონტაქტში ვირუსის მატარებელთან ან მიეკუთვნება რისკ ჯგუფს, რომლისთვისაც სავალდებულოა თვითიზოლაცია?

სამინისტრო უფლებამოსილია, ასეთ პირებზე, მოთხოვნის შემთხვევაში, გასცეს საავადმყოფო ფურცლის ტოლფასი სამართლებრივი შედეგების მქონე ცნობა. ამასთან, უნდა არსებობდეს ობიექტური გარემოებები, რომლებიც კონკრეტულ ვირუსთან დაკავშირებით დადგენილი წესების შესაბამისად, წარმოადგენს თვითიზოლაციის საფუძველს.

ცნობის მისაღებად დასაქმებულს შეუძლია მიმართოს სამინისტროს ელექტრონული ფოსტის მისამართზე - info@moh.gov.ge.
16. აქვს თუ არა დამსაქმებელს დასაქმებულის უხელფასო შვებულებაში გაშვების უფლება?

დამსაქმებელს არ აქვს დასაქმებულის უხელფასო შვებულებაში გაშვების უფლება დასაქმებულის თანხმობის გარეშე. შრომის კანონმდებლობა დასაქმებულს ანიჭებს უფლებას, მოითხოვოს ანაზღაურების გარეშე შვებულება წელიწადში სულ მცირე 15 კალენდარული დღით, ხოლო ანაზღაურებადი შვებულება - წელიწადში სულ მცირე 24 სამუშაო დღის ოდენობით.

17.  დასაშვებია თუ არა 70 წლის ზემოთ დასაქმებულის, ქრონიკული დაავადებების მქონე ან რის ჯგუფში მოხვედრილი პირების სამსახურში გამოცხადება? 

საქართველოს ოკუპირებული ტერიტორიებიდან, დევნილთა,  შრომის, ჯანმრთელობისა და სოციალური დაცვის სამინისტროს მიერ შემუშავებული რეკომენდაციების შესაბამისად, პერსონალი არ უნდა გამოცხადდეს სამუშაო ადგილზე იმ შემთხვევაში, თუ მიეკუთვნებიან COVID-19-ით დაინფიცირებისა და გართულებების მაღალი რისკის მქონეებს: 70 წელს გადაცილებული, აგრეთვე, ქრონიკული დაავადებების (გულ-სისხლძარღვთა დაავადებები, დიაბეტი, ბრონქული ასთმა და სასუნთქი ორგანოების სხვა დაავადებები) მქონე პირები. 
ამასთან, 70 წლისა და მეტი ასაკის პირებს ეკრძალებათ ფაქტობრივი/რეგისტრირებული საცხოვრებელი ადგილის დატოვება. აღნიშნული შეზღუდვა არ ეხება პირის მიერ ისეთი სამედიცინო მომსახურების მიღებისთვის საცხოვრებელი ადგილის დატოვებას, რომელსაც ვერ მიიღებს საცხოვრებელ ადგილზე, აგრეთვე სურსათისა და სამედიცინო/ფარმაცევტული პროდუქტის შეძენის მიზნით საცხოვრებელი ადგილის დატოვებას. ამასთან, ეს შეზღუდვა არ ეხებათ სამედიცინო დაწესებულების თანამშრომლებს.

18. რისი უფლება აქვს დასაქმებულს გათავისუფლების შემთხვევაში?
[bookmark: _GoBack]
37-ე მუხლის პირველი პუნქტის  „ა“ (ეკონომიკური გარემოებები, ტექნოლოგიური ან ორგანიზაციული ცვლილებები, რომლებიც აუცილებელს ხდის სამუშაო ძალის შემცირებას), „ვ“ (დასაქმებულის   კვალიფიკაციის   ან  პროფესიული   უნარ-ჩვევების   შეუსაბამობა   მის  მიერ  დაკავებულ თანამდებობასთან/შესასრულებელ სამუშაოსთან),  „ი“ (თუ შრომითი ხელშეკრულებით სხვა რამ არ არის განსაზღვრული, ხანგრძლივი შრომისუუნარობა – თუკი შრომისუუნარობის  ვადა აღემატება  ზედიზედ 40 კალენდარულ დღეს, ან 6 თვის განმავლობაში საერთო ვადა აღემატება  60  კალენდარულ  დღეს,  ამასთანავე,  დასაქმებულს  გამოყენებული  აქვს  ამ  კანონის  21-ე  მუხლით გათვალისწინებული შვებულება) და „ო“ (სხვა ობიექტური გარემოება, რომელიც ამართლებს შრომითი ხელშეკრულების შეწყვეტას) ქვეპუნქტებით გათვალისწინებული რომელიმე საფუძვლით შრომითი ხელშეკრულების შეწყვეტისას, დამსაქმებელი ვალდებულია არანაკლებ 30 კალენდარული დღით ადრე გააფრთხილოს დასაქმებული წინასწარი წერილობითი შეტყობინების გაგზავნით. ამასთანავე, დასაქმებულს მიეცემა კომპენსაცია არანაკლებ 1 თვის შრომის ანაზღაურების ოდენობით, შრომითი ხელშეკრულების შეწყვეტიდან 30 კალენდარული დღის ვადაში. ხოლო, 3 კალენდარული დღით ადრე გააფრთხილების შემთხვევაში დასაქმებულს მიეცემა კომპენსაცია არანაკლებ 2 თვის შრომის ანაზღაურების ოდენობით, შრომითი ხელშეკრულების შეწყვეტიდან 30 კალენდარული დღის ვადაში. 



